
1. Жалпы жоболор

1.1. Жогорку кесиптик билим берүүнүн 581000 “Маркетинг” багыты боюнча ушул Мамлекеттик билим берүү стандарты “Билим берүү жөнүндө” Кыргыз Республикасынын Мыйзамына жана Кыргыз Республикасынын билим берүү жаатындагы башка нормативдик-укуктук актыларына ылайык Кыргыз Республикасынын билим берүү жаатындагы ыйгарым укутуу мамлекеттик органы тарабынан иштелип чыгып, жана КР нын Министрлер Кабинети тарабынан аныкталган тартипте бекитилген.

Бул Мамлекеттик билим берүү стандартын аткаруу бакалаврларды даярдоо боюнча кесиптик билим берүү программаларды ишке ашыруучу бардык жождор үчүн менчигинин түрүнө жана ведомстволук таандыгына карабастан милдеттүү болуп эсептелет. 
1.2. Терминдер, аныктамалар, белгилөөлөр, кыскартуулар  
Ушул жогорку кесиптик билим берүүнүн мамлекеттик билим берүү стандартында  «Билим берүү жөнүндө» Кыргыз Республикасынын  мыйзамына жана Кыргыз Республикасы  тарабынан белгилеген тартипте кабыл алынган жогорку кесиптик билим берүү чөйрөсүндөгү эл аралык документтерге ылайык терминдер жана аныктамалар пайданалынат:

· негизги билим берүү программасы - максаттарды, күтүлүүчү натыйжаларды, даярдоонун тийиштүү багыты боюнча  билим берүү процессин ишке ашыруунун мазмуунун жана уюуштурулушун регламенттөөчү окуу-методикалык документтердин жыйындысы; 

· даярдоонун багыты – ар түрдүү профилдеги, фундаменталдуу жалпы даярдоо негизиндеги интеграцияланган жогорку кесиптик билимдүү кадрларды (адистерди, бакалаврларды жана магистрлерди) даярдоо үчүн билим берүү программаларынын жыйындысы;

· профиль - негизги билим берүү программасынын конкреттүү бир түргө багытталышы жана (же) кесиптик иш объекти;

· компетенция –окуучунун аныкталган бир чөйрөдө майнаптуу жана жемиштүү иштөөсү үчүн зарыл болгон билим жагынан даярдоого карата алдын ала койулган социалдык талап; 

· бакалавр - магистратурага кирүүгө жана кесиптик иш менен алектенүүгө укугун берген жогорку кесиптик билимдин квалификациялык деңгээли;

· магистр -аспирантурага жана (же) базалык докторантурага (PhD / профили боюнча) жана кесиптик иш менен алекттенүүгө укук берген жогорку кесиптик билимдин квалификациялык деңгээли;

·  кредит (зачеттук бирдик) - негизги кесиптик билим берүү программасынын эмгек сыйымдуулугунун шарттуу өлчөмү;

· окутуунун натыйжалары - негизги билим берүү программасы/ модулу боюнча окутуунун натыйжасына ээ болгон компетенциялар;

· теӊдөөчү курстар-тиешелүү багыт (адистик) боюнча базалык билими жок студент- магистрант таабынан биринчи окуу жылында базалык кесиптик билим алуу жана багыттар боюнча магистирлерди даярдоонун негизги билим берүү программаларын өздөштүрүүгө талап кылынган компетенцияларга ээ болуу үчүн өздөштүрүүлүчү дисциплина;

· жалпы илимий компетенциялар - кесиптик иштин баардык түрлөрү (же көпчүлүгү) үчүн жалпы болуп саналган мүнөздөмөлөрдү билдирет: окуу, талдоо жана синтез кылуу ж.б. жөндөмдүүлүк; 

· инструменталдык компетенция – когнитивдик жөндөмдүү, идеяларды жана ойлорду түшүнүү жана пайдалана билүү жөндөмдөрүн камтыйт; усулдук жөндөм, айлана-чөйрөнү түшүнүү жана башкаруу, убакытты уюштуруу, окуу стратегиясын түзүү, чечимдерди кабыл алуу жана көйгөйлөрдү чече билүү жөндөмү; технологиялык жөндөм, техниканы пайдалана билүүгө, компьютерди билүүгө жана маалыматтык башкарууга байланышкан жөндөмдөр; лингвистикалык жөндөмдөр, коммуникациялык компетенция;

· социалдык-инсандык жана жалпы маданий компетенциялар – ой-сезимдерди жана мамилесин билдирүүгө, сын көз менен ой жүгүртүүгө жана өзүнө баа бере билүүгө байланышкан жеке сапаттар, ошондой эле социалдык өз ара   байланыш жана кызматташуу процесстерине, топтор менен иштеше билүүгө, социалдык жана этикалык милдеттенмелерди кабыл алууга байланышкан жөндөмдөр;

· кесиптик стандарт - кесиптик иштин конкреттүү түрүнүн чегинде анын мазмунуна жана сапатына карата талаптарды белгилөөчү, кызматкер кайсы иште болсо да, кайсы уюумда болсо да өзүнүн ордун татыктуу ээлеши үчүн кызматкерде болушу милдеттүү болгон квалификациянын сапаттык денгээлин баяандаган негиз түзүүчү документ. 

1.3. Кыскартуулар жана белгилөөлөр 

Ушул Мамлекеттик билим берүү стандартында төмөнкү кыскартуулар колдонулат:

МББС –Мамлекеттик билим берүү стандарты;

ЖКББ – жогорку кесиптик билим берүү;

НББП – негизги билим берүү программасы;

ОМБ – окуу-методикалык бирикме;

НББП ДЦ- негизги билим берүү программасынын дисциплиналарынын цикли;

ЖИК – жалпы илимий компетенциялар; 

ИК – инструменталдык компетенциялар

КК – кесиптик компетенциялар;

СИЖМК – социалдык-инсандык жана жалпы маданий компетенциялар.
2. Колдонуу тармагы
2.1. Ушул Жогорку кесиптик билим берүүнүн мамлекеттик стандарты 581000  “Маркетинг” магистрлерди даярдоо багыты боюнча негизги билим берүү программаларын ишке ашыруудагы милдеттүү ченемдердин, эрежелердин жана талаптардын жыйындысын туюндурат жана окуутуу, уюштуруу-методикалык документтерди иштеп чыгуу Кыргыз Республикасынын аймагында бакалаврларды даярдоонун тийиштүү багыты боюнча лицензиясы бар, менчигинин түрүнө жана ведомстволук таандыгына карабастан бардык жогорку кесиптик билим  берүү  уюмдарынын (мындан ары жождор) жогорку кесиптик билим берүүнүн негизги билим берүү программаларын өздөштүрүү сапатын баалоо үчүн негиз болуп эсептелет.
2.2. Ушул ЖКББ МББСнын 581000 “Маркетинг” багыты боюнча негизги колдонуучулары болуп төмөнкүлөр эсептелет:

· жождордун администрациясы жана илимий-педагогикалык курамы (профессордук-окутуучулук курам, илимий кызматкерлер), өздөрүнүн жождорундагы ошол багыт жана даярдоонун деңгээли боюнча илимдин, техниканын жана социалдык чөйрөнүн жетишкендиктерин эсепке алып, негизги кесиптик билим берүү программаларын иштеп чыгуу, натыйжалуу ишке киргизүү жана жаңылоо үчүн жооптуу адамдар;

· жождун даярдоонун ошол багытындагы негизги билим берүү программасын өздөштүрүү боюнча өзүнүн окуу ишин натыйжалуу ишке ашыруу үчүн жооптуу студенттер;

· тийиштүү кесиптик иш чөйрөсүндөгү адистердин жана иш берүүчүлөрдүн бирикмелери;

· Кыргыз Республикасынын билим берүү чөйрөсүндөгү аткаруу бийлигинин борбордук мамлекеттик органынын тапшыруусу боюнча негизги билим берүү программаларын иштеп чыгууну камсыз кылуучу окуу-методикалык бирикмелер жана кеңештер;

· жогорку кесиптик билим берүүнү каржылоону камсыз кылуучу аткаруу бийлигинин мамлекеттик органдары;

· аткаруу бийлигинин жогорку кесиптик билим берүү системасында мыйзамдардын сакталышына контролду камсыз кылуучу, жогорку кесиптик билим берүү чөйрөсүндө сапатка контролду жүзөгө ашыруучу ыйгарым укуктуу мамлекеттик органдары;

· билим берүү программаларын жана уюмдарын аккредитациялоочу агенттиктер.

2.3. Абитуриенттердин даярдыгынын деңгээлине талаптар
2.3.1. “Магистр” ” квалификациясын ыйгаруу менен жогорку кесиптик билим алууга талапкер абитуриенттин билим деңгээли - “бакалавр” квалификациясы ыйгарылган же “адис” квалификациясы ыйгарылган жогорку кесиптик билим. 
2.3.2. Абитуриенттин “бакалавр” квалификациясы ыйгарылган жогорку кесиптик билими же “адис” квалификациясы ыйгарылган жогорку кесиптик  билими тууралуу мамлекеттик үлгүдөгү документи болушу керек.
3.  Даярдоо багытынын  жалпы мүнөздөмөсү

3.1 Кыргыз Республикасында 581000 “Маркетинг” даярдоо багыты боюнча төмөнкүлөр ишке ашырылат:

· бакалаврларды даярдоо боюнча ЖКББ НББП;

· магистрлерди даярдоо боюнча ЖКББ НББП.

Бакалаврларды даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн жождордун бүтүрүүчүлөрүнө "бакалавр"  квалификациясын ыйгаруу менен жогорку билим жөнүндөгү диплом берилет.

Магистрлерди даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн жождордун бүтүрүүчүлөрүнө "магистр" квалификациясын ыйгаруу менен жогорку билим жөнүндөгү диплом берилет.

Магистрлерди даярдоо багытынын алкагында ЖКББ НББП профилдери жож тарабынан квалификациянын (эгер бар болсо) тармактык/сектордук алкактарынын негизинде аныкталат.

3.2 Жалпы орто  же кесиптик орто билимдин базасында күндүзгү окутуу формасында 581000 Маркетинг багыты боюнча магистрлерди   даярдоо боюнча ЖКББ НББПсын өздөштүрүүнүн ченемдик мөөнөтү  6 жылдан кем эмес убакытты түзөт, «бакалавр» квалификациясы ыйгарылган жогорку кесиптик билим берүу базасында - 2 жылдан кем эмес убакытты түзөт.

Окутуунун күндүзгү-сырткы (кечки) жана сырткы формалары боюнча, ошондой эле окуунун ар кандай формаларын айкалыштырылган учурларда «бакалавр» квалификациясы ыйгарылган жогорку кесиптик билим берүу базасында магистрлерди даярдоо боюнча ЖКББ НББПны өздөштүрүү мөөнөттөрү ЖОЖ тарабынан күндүзгү окутуу формасында белгиленген ченемдик мөөнөткө карата жарым жылга чейин көбөйтүлөт. 

«Адис» квалификациясын ыйгаруу менен толук жогорку кесиптик билим берүү базасында магистрлерди даярдоо боюнча ЖКББ НББПны өздөштүрүү мөөнөттөрү бир жылдан кем эмес убакытты түзөт.

Бакалаврларды даярдоонун ар башка багыттары жана адистиктери боюнча жогорку кесиптик билими бар абитуриенттер үчүн билим берүү программасын  өздөштүрүү мөөнөтү тиешелүү багыттагы магистрлерди даярдоо боюнча ЖКББ НББПнын базалык кесиптик билимдерин жана компетенцияларын түзүүчү теӊдөөчү курстарды өздөштүрүүнүн эсебинен көбөйтүлөт.

Билим алуунун формасына карабастан жеке окуу планы боюнча окутууда окуунун мөөнөтүн ЖОЖ өз алдынча аныктайт.

Ден-соолугунун мүмкүнчүлүгү чектелүү адамдарды жеке окуу планы боюнча окутууда ЖОЖ мөонөтү билим алуунун тийиштүу формасы боюнча аныкталган убакытка  салыштырмалуу узартууга укуктуу. 

Магистрлерди даярдоо багыты боюнча ЖКББ НББП өздөштүрүүнүн  башка ченемдик мөөнөтөрү Кыргыз Республикасынын Министрлер Кабинети белгилейт.

3.3. Жалпы орто  же орто кесиптик билимдин базасында күндүзгү окутуу формасында магистрлерди даярдоодогу НББПны өздөштүрүүнүн  жалпы эмгек сыйымдуулугу 360тан  кем эмес кредитти түзөт  жана «бакалавр» квалификациясы ыйгаруу менен тастыкталган жогорку кесиптик билимдин базасында 120дан кем эмес кредитти түзөт. 

Күндүзгү окуу формасы боюнча окуу жылындагы ЖКББ НББП нын эмгек сыйымдуулугу 60тан кем эмес кредитке барабар.

Бир окуу семестринин эмгек сыйымдуулугу 30дан кем эмес кредитке барабар. (окуу эки семестр болсо).

Бир кредит студенттин окуу ишинин 30 саатына эквиваленттүү (анын ичинде анын аудиториялык, өз алдынча иштери жана аттестациянын бардык түрлөрү).

Күндүзкү-сырттан (кечки) жана сыртан окуу формалары боюнча НББПнын, ошондой эле окутуунун ар түрдүү формалары айкалышкан учурдагы эмгек сыйымдуулугу окуу жылында 48ден кем эмес кредитти түзөт.

3.4. ЖКББ НББПнын инсанды окутуу жана тарбиялоо жаатындагы даярдоонун 581000 “Маркетинг” багыты боюнча максаттары      
3.4.1. Окутуу тармактарында 581000 “Маркетинг” багытын даярдоо боюнча ЖКББнүн НББПсынын максаты болуп төмөнкүлөр эсептелет:

Берилген даярдоо багыты боюнча  ЖКББнын МББСын ишке ашырууну методикалык камсыздоо жана анын негизинде студенттердин инсандык сапаттарын өстүрүү, ошондой эле берилген даярдоо багыты боюнча  ЖКББнын МББСын талаптарына шайкештикте  жалпы маданий (универсалдуу) жана кесиптик компетенцияларын калыптандыруу.
Бул учурда окутуу жана тарбиялоо жааттарында НББПнын максаттары конкреттүү НББПнын, окуп жаткандардын мүнөздөмөсүнүн, ошондой эле республикадагы ЖОЖдордун илимий мектептеринин  өзгөчөлүгүн жана эмгек рыногунун керектөөлөрүн эске алуу менен аныкталып берилет. 

3.4.2. 581000 “Маркетинг” даярдоо багыты боюнча инсанды тарбиялоо жаатында ЖКББнын НББПсынын максаты болуп төмөнкүлөр эсептелет: 

- студенттердин социалдык-инсандык сапаттарын калыптандыруу жаатында НББнын максаттары аныкталат:  максатка умтулуусун, ишин уюштура  алуусун, эмгекчилдигин, жоопкерчиликтүү болуусун, жарандык аң-сезимин, коммуникативдүүлүк  жөндөмдүүлүгүн, толлеранттуулугун, жалпы маданиятын жогорулатуу ж.б. 

3.5. Бүтүрүүчүлөрдүн кесиптик иш чөйрөсү
Бүтүрүүчүлөрдүн кесиптик иш чөйрөсү 581000 “Маркетинг” даярдоо багыты боюнча төмөнкүлөрдү камтыйт: 

•
бизнес чөйрөсү (өндүрүш, кызмат көрсөтүү чөйрөсү, соода, агрардык сектор ж.б.)

•
рынокту жана рыноктук мамилелердин (тармактык, регионалдык, улуттук, эл аралык ж.б.) мамлекеттик башкаруунун ар түрдүү деңгээлдери;
•
коммерциялык эмес чөйрө (социалдык сектор, саясий чөйрө (сфера) ж.б.)

•
илим жана билим берүү чөйрөсү
Бүтүрүүчүлөрдүн билимнин жана алынган компетенцияларынын деңгээли кызматкерлердин квалификациясынын талаптарына ылайык келген шарта алар кесиптик иштин башка тармактарында жана (же) чөйрөлөрүндө  иш жүргүзө алышат.

3.6. Бүтүрүүчүлөрдүн кесиптик иш объектилери 

Бүтүрүүчүлөрдүн кесиптик ишинин 581000 “Маркетинг” багыты боюнча объектилери болуп төмөнкүлөр эсептелишет: 

•
материалдык товарлар (жеке керектөө жана өндүрүштүк суроо-талапка багытталган); 

•
кызмат көрсөтүү (турмуш-тиричиликтик, өндүрүштүк, маалыматтык, каржылык, интеллектуалдык ж.б.);

•
ишканалар жана уюмдар (ар түрдүү менчик формасындагы жана ишмердүүлүктөгү); 

•
территориялар, региондор жана мамлекеттер;

•
өзүнүн социалдык, интеллектуалдык, саясий, маданий-нравалык жана руханий өнүгүүсүн башкаруучу адамдар жана инсандар.

3.7.  Бүтүрүүчүлөрдүн  кесиптик иштеринин түрлөрү 
581000 “Маркетинг” багыты боюнча бүтүрүүчүлөрдүн  кесиптик иштеринин түрлөрү:

· Маалыматтык-аналитикалык ишкердүүлүк
· Уюштуруучулук-башкаруучулук ишмердүүлүк;
· Маркетингдик аудит;
· Илимий-изилдөө жана долбоорлоо жана конструктордук ишмердүүлүгү
· Педагогикалык ишмердүүлүк
· Социалдык ишмердүүлүк  

Негизинен бүтүрүүчү даярдалып жаткан кесиптик иштин конкреттүү түрлөрү кызыкдар иш берүүчүлөр менен бирдикте жогорку окуу жайы тарабынан иштелип чыгылчу анын билим берүү программасынын мазмунун аныкташы керек.
3.8  Бүтүрүүчүлөрдүн кесиптик ишинин милдеттери:
Магистрлердин кесиптик ишинин милдеттери (кызыкдар иш берүүчүлөрдүн катышуусу менен иштелип чыгылат): 
Маалыматтык-аналитикалык ишмердүүлүктө:

-
Башкаруу чечимдерин негиздөө үчүн мезо-, макро жана дүйнөлүк экономиканын деңгээлинде рыноктун конъюнктурасын изилдөө жана баалоо;

-
рыноктун конъюнктурасына ылайык келчү өндүрүштүн, экспорттун жана импорттун көлөмүн аныктоо;

-
Атаандаштык чөйрөсүн, керектөөчүлөрдү, даярдоочуларды, ортомчуларды иликтөө жана экономикалык субъекттердин эффективдүү ишмердүүлүгү үчүн маркетингдик саясатты иштеп чыгуу;

-
Компаниянын, тармактын, региондун жана улуттук экономиканын потенциялын изилдөө, алардагы атаандаштыкка туруктуулугун жогорулатуу үчүн тиешелүү сунуштарды иштеп чыгуу;

-
Экономикалык субъектилердин ишкердүүлүгүнүн жыйынтыктарын керектөөчүлөрдүн, коомчулуктун жана адамзаттын муктаждыктарына багыттоо;

 Уюштуруучулук-башкаруучулук ишмердүүлүктө:
· Маркетингдик анализдин негизинде өндүрүш технологиясын, көлөмүн, ассортиментин тандоого негиздемелерди иштеп чыгуу;

· Продукциянын (кызматтын) ассортиментин, баасын жана сапатын, ошондой эле  тармактын, өлкөнүн, региондун, атаандаштыкка туруктуулуктугун башкаруу;

· Эл аралык талаптарга жооп бере турган эффективдүү сервисти түзүү, ички жана эл аралык рыноктогу товардын сатылыш системасын уюштуруу жана башкаруу; 
· Маркетингдин стратегиялык пландарын иштеп чыгуу жана аны иш жүзүнө ашыруу;

· Ички жана эл аралык рыноктогу экономикалык субъектилердин коммерциялык ийгиликтерин алдын ала прогноздоо жана стратегиялык пландарын иштеп чыгуу.
Маркетингдик аудит ишмердүүлүгүндө:
· Маркетингдик аудиттин методикасын илимий негиздөө жана иштеп чыгуу;
· Маркетингдик аудиттин планын иштеп чыгуу жана маркетингдик изилдөөлөрдү башкаруу;

· Долбоорлордо (мамлекеттик, эл аралык уюмдардагы, коммерциялык жана коммерциялык эмес субъектилердеги) маркетингдик изилдөө;
· Экономикалык субъектилердин өнүгүү стратегияларын иштеп чыгуу;

Маалыматтык-коммуникациялык ишмердүүлүктөгү:

-
Кесиптик ишмердүүлүккө инновациялык технологияларды, коммуникация каражаттарын жана маалыматтык системаны киргизүү;

-
Коммерциялык үгүт иш чараларын, коомчулук менен байланышын жана жарнама бизнесин башкаруу;

-
Компаниянын стратегиясын жана брендин башкаруу, керектөөчүлөргө таасир этүү, продукциянын (кызматтын) сатылышын стимулдоочу иш чараларын уюштуруу жана компаниянын, тармактын, региондун, өлкөнүн пайдасы үчүн суроо-талапты пайда кылуу; 
-
Эл аралык рыноктордо коммуникациянын каражаттарын жана технологияларын жакшыртуу стратегияларын иштеп чыгуу;
-
Микро-, мезо-, макроэкономиканын деңгээлинде башкаруу чечимдерин маалыматтык камсыздоо;

Илимий-изилдөө жана долбоорлоо-конструктордук ишмердүүлүк:
-
Маркетингдин методологиясын илим катары изилдөө жана кеңейтүү, маркетинг тармагындагы изилдөөлөргө экспертиза жүргүзүү;

-
Фирмада, тармакта, региондо илимий негиздеги комплекстүү маркетингдик изилдөөөлөрдү иштеп чыгуу жана жүргүзүү;
-
Маркетинг тармагында илимий макалаларды, монографияларды, окуу куралдарын жана окуу китептерин иштеп чыгуу;

-
Маркетингдик изилдөөлөргө илимий-техникалык прогресстин жетишкендиктерин киргизүү, өткөрүлгөн изилдөөлөрдүн экономикалык эффективдүүлүгүн аныктоо;

-
Маркетингдин башка илмий багыттар менен болгон байланышын камсыздоо;
Педагогикалык ишмердүүлүктө:   

-
Билим берүү мекемесинен алган базалык билимди берүү;

-
Профилдик (адистик) багыттар боюнча билим берүү программаларын, окуу-усулдук комплекстерди иштеп чыгуу.
 Социалдык ишмердүүлүктө:  

-
Коомдун белгилүү бир аныкталган социалдык топторунун (саясий, социалдык, кайрымдуулук, диний ж.б. коммерциялык эмес түзүмдөрдүн) муктаждыктарын жана суроо-талаптарын канааттандыруу максатында маркетингдик ишмердүүлүктү башкаруу;

-
Кесиптик ишмердүүлүктөгү корпоративдик жана социалдык жоопкерчилик принциптерин иштеп чыгуу.
Даярдоонун багыты боюнча бүтүрүүчү даярдала турган кесиптик иштин милдеттеринин тизмеги негизинен кесиптик иштин тийиштүү тармагындагы жана кесиптик стандарттын (эгер болсо) квалификациялуу талаптардан келип чыгуусу керек. Эгер ал жок болсо, кесиптик иштин милдеттеринин тизмеги иш берүүчүлөрдүн сөзсүз катышуусу менен ЖКББ МББС долбоорун иштеп чыгуучулар тарабынан түзүлүүсү зарыл.
4. НББПны ишке ашыруу шарттарына карата жалпы талаптар
4.1. Жождун НББПны ишке ашыруудагы укуктарына жана милдеттерине жалпы талаптар.
 4.1.1 ЖОЖдор  даярдоонун багыты  боюнча НББПны өз алдынча иштеп чыгышат. НББП Кыргыз Республикасынын даярдоо багыттары боюнча тийиштүү мамлекеттик билим берүү стандартынын негизинде иштелип чыгат жана жождун окумуштуулар кеңеши тарабынан бекитилет. 

ЖОЖдор НББПны илимдин, маданияттын, экономиканын, техниканын, технологиялардын жана социалдык чөйрөнүн өнүгүүсүн эске алуу менен,  ЖОЖдо билим берүүнүн сапатынын кепилдигин камсыз кылуу боюнча төмөндөгүлөрдө камтылган сунуш-көрсөтмөлөрдү кармануу менен 5 жылда бир жолудан кем эмес жаңылап турууга  милдетүү:

· бүтүрүүчүлөрдү даярдоонун сапатын камсыз кылуу боюнча стратегиялардын иштелмесинде;

· билим берүү программаларын мезгил-мезгили менен рецензиялоонун мониторингинде;

· так макулдашылган критерийлердин негизинде студенттердин билимдеринин жана билгичтиктеринин, бүтүрүүчүлөрдүн компетенцияларынын деңгээлин баалоонун объективдүү өтүү тартиптеринин иштелмелеринде;

· окутуучулук курамдын сапатын жана компетенттүүлүгүн камсыз кылууда;

· бардык ишке ашырылуучу билим берүү программаларын жетиштүү ресурстар менен камсыз кылууда, аларды колдонуунун натыйжалуулугун көзөмөлүндө, мунун ичинде окуп жаткандарды сурап билүү жолу менен;

· өзүнүн ишин (стратегиясын) баалоо жана башка билим берүү мекемелери менен катар коюп салыштыруу үчүн макулдашылган критерийлер боюнча өзүн өзү изилдөөнү үзгүлтүксүз жүргүзүүдө;

· коомчулукту өзүнүн изилдөөлөрүнүн жыйынтыктары, пландары, жаңылоолору тууралуу маалымдоодо.

4.1.2. Студенттерди жана бүтүрүүчүлөрдү даярдоонун сапатын баалоо алардын учурдагы, орто аралык жана жыйынтыктоочу мамлекеттик аттестациясын камтышы керек. Баалоочу каражаттардын базасы ЖОЖ тарабынан иштелип чыгат жана бекитилет.

Студенттерди жана бүтүрүүчүлөрдү аттестациялоого, бүтүрүүчү квалификациялык иштердин мазмуну, көлөмүнө жана түзүмүнө койулуучу талаптар ЖОЖдун бүтүрүүчүлөрүн жыйынтыктоочу мамлекеттик аттестациялоо жөнүндө жобону эске алуу менен аныкталат.

4.1.3. НББПны иштеп чыгууда бүтүрүүчүнүн социалдык-инсандык компетенцияларын (мисалы,  социалдык өз ара аракеттенишүү, өзүн-өзү уюштуруу жана өзүн-өзү башкаруу, системалык - ишмердүүлүк мүнөздөгү компетенцияларын) калыптандыруу боюнча ЖОЖдун мүмкүнчүлүктөрү аныкталышы керек. ЖОЖ окуу жайдын социалдык – маданий чөйрөсүн калыптандырууга,  инсандын ар тараптуу өнүгүүсү үчүн зарыл болгон шарттарды түзүүгө милдеттүү. 
ЖОЖ окуу процессинин социалдык-тарбиялык компонентин, анын ичинде студенттик өзүн-өзү башкарууну, студенттердин коомдук иштерге,  спорттук жана чыгармачыл клубдарга, студенттик илимий коомдорго катышуусун өнүктүрүүгө көмөк көрсөтүүгө милдеттүү.

4.1.4. ЖОЖдун НББПсы студенттин тандоосу боюнча дисциплинаны камтыш керек. Студенттин каалоосу боюнча дисциплиналарды түзүүнүн тартибин жождун окумуштуулар кеңеши аныктайт.

4.1.5. Жож студенттердин өзүнүн окуу программасын түзүүгө катышуусунун реалдуу мүмкүнчүлүгүн камсыз кылууга милдеттүү.

4.1.6. Жож НББПны түзүүдө студенттерди алардын укуктары жана милдеттүүлүктөрү менен тааныштырууга, студенттер тандап алган дисциплиналар алар үчүн милдеттүү болуп эсептелинерин, ал эми алардын суммалык эмгек сыйымдуулугу окуу планында каралгандан кем болбошу керектигин түшүндүрүүгө милдеттүү.

4.2. Студенттин НББПны ишке ашыруудагы укуктарына жана  милдеттүүлүктөрүнө карата жалпы талаптар.

4.2.1. Студенттер студенттин тандоосу боюнча окуу дисциплиналарын өздөштүрүүгө бөлүнгөн окуу убактысынын көлөмүнүн чектеринде НББПда алдын ала каралган конкреттүү дисциплинаны тандап алууга укуктуу.

4.2.2. Студент өзүнүн жекече билим берүү траекториясын түзүүдө дисциплинаны тандоо боюнча жождо консультация алуу жана алардын даярдоонун (адистештирүүнүн) болочок профилине таасир этүү укугуна ээ.

4.2.3. НББПны өздөштүрүүдө натыйжалуулукка жетишүү максатында СИЖМКны өнүктүрүү бөлүгүндө студенттер студенттик өз алдынча башкарууну өнүктүрүүгө, коомдук уюмдардын, спорттук жана чыгармачылык клубдардын, илимий студенттик коомдордун ишине катышууга милдеттүү.

4.2.4. Студенттер жождун НББПсында алдын ала каралган бардык тапшырмаларды аныкталып белгиленген мөөнөттөрдө аткарууга милдеттүү.

4.3. Студенттин окуу жүгүнүн максималдуу көлөмү анын аудиториялык жана аудиториядан тышкаркы (өз алдынча) окуу ишинин бардык түрлөрүн камтуу менен, жумасына 45 саат болуп белгиленет.
Жумасына аудиториялык сабактардын күндүзгү окуу формасындагы көлөмү ЖКББнын деңгээлин жана даярдоонун багытынын спецификасын  эске алуу менен мамлекеттик билим берүү стандарттына ылайык аныкталат жана ар бир окуу дисциплинасын үйрөнүүгө бөлүнгөн жалпы көлөмдүн 25тен кем эмес пайызды түзөт. 

4.4. Күндүзгү-сырттан (кечки) окуу формасында аудитордук сабактардын көлөмү жумасына 16 сааттан аз болбошу керек.

4.5. Сырттан окуу формасында окутуучу менен сабак окуу мүмкүнчүлүгү студентке жылына 160 сааттан аз эмес көлөмдө камсыз кылынуусу керек.

4.6. Окуу жылындагы каникулдук убакыттын жалпы көлөмү 7-10 жуманы түзүүсү керек, мунун ичинде кыш мезгилинде 2 жумадан кем эмес.

5. Магистрлерди даярдоонун НББПсынын талаптары
5.1. Магистрлерди даярдоо боюнча  НББПны өздөштүрүүнүн натыйжаларына к оюлуучу талаптар.

Даярдоонун 581000 Маркетинг  багыты боюнча бүтүрүүчү НББПнын максаттарына жана ушул ЖКББнын мамлекеттик билим берүү стандарттынын 3.4 жана 3.8- пункттарында  көрсөтүлгөн  кесиптик иштин милдеттерине ылайык төмөндөгү компетенцияларга ээ болушу керек:

а) Универсалдык компетенциялар:
Жалпы илимий компетенциялар (ЖИК)

1-ЖИК. Дисциплиналар аралык жана инновациялык мамиленин негизинде социалдык, айланага көз караш жана жеке маанилүү көйгөйлөрдү чечүүгө, социалдык адилеттүүлүктү камсыздоого, демократиялык коомдун жарандык баалуулуктарын өнүктүрүүгө багытталган стратегиялык маселелерди чечүүгө жана талдоого жөндөмдүү;

Инструменталдык компетенциялар (ИК):

1- ИК. Профилдик жана ага байланыштуу чөйрөнүн деңгээлинде   мамлекеттик, расмий жана  чет элдик бир тилде кесиптик дискуссияларды жүргүзүүгө жөндөмдүү;

2-ИК. Инновациялык жана илимий ишмердикте колдонуу үчүн маалыматтык технологияларды жана ири берилмелерди  колдонуу менен жаңы билимдерди  иштеп чыгарууга жөндөмдүү.

Социалдык-инсандык жана жалпы маданий компетенциялар (СИЖМК):

1-СИЖМК. Максатына жетүү үчүн  эксперттик /кесиптик топтордун/ уюмдардын  ишмердүүлүгүн уюштурууга жөндөмдүү.

б) Кесиптик компетенциялар (КК):

Маалыматтык-аналитикалык ишмердүүлүктө:

1-КК. Маркетингдик изилдөөнүн максатын, объектисин, методун аныктай билет; маркетингдик стратегияны иштеп чыгуу үчүн керек болгон маалыматты жыйнап, системага салып, анализдей алат;

2-КК. Тышкы экономикалык ишмердүүлүктү жөнгө салып турган эл аралык нормативдерди колдоно алат;

3-КК. Кесиптик ишмердүүлүктөгү эл аралык менеджменттин теориясын пайдалана алат);

4-КК. Улуттук жана эл аралык рынок деңгээлиндеги маркетингдик маселени изилдөөдө системалык ыкмада мамиле жасай алат (КК-4);

5-КК. Экономикалык субъектилердин өсүшү үчүн эл аралык чөйрөнү иликтөөгө жана маркетингдик стратегияны иштеп чыгууга жөндөмдүү (КК-5);

Уюштуруу-башкаруу ишмердүүлүгүндө:

6-КК. Улуттук экономиканын приоритеттүү тармактарын маркетингдик башкаруу өзгөчөлүктөрүн билет;

7-КК. Эл аралык логистиканын теориясын жана практикасын билет, өзүнүн кесиптик ишмердүүлүгүндө логистика боюнча билимин колдоно билет;

8-КК. Сырткы рынокто товардык саясатты ишке ашырууга жөндөмдүү; эл аралык маркетингдин теориясын жана практикасын билет;

9-КК. Эл аралык соода ишмердүүлүгүн уюштурууга жана башкарууга жөндөмдүү;

Маркетингдик аудит ишмердүүлүгүндө:

10-КК. Ар тараптуу анализ жана аудит жүргүзүүгө, баа берүүгө, маселени аныктоого жана экономикалык субъектилердин өсүшү үчүн маркетингдик стратегияны иштеп чыгууга жөндөмдүү;

11-КК. Инновациялык ишмердүүлүктү башкарууга, кесиптик ишмердүүлүктө инновацияны иштеп чыгып, жүзөгө ашырууга жөндөмдүү;

Маалыматтык-коммуникациялык ишмердүүлүктө:

12-КК. Эл аралык жарнама ишмердүүлүгүнүн жана коммуникациянын принциптерин жана каражаттарын билет;
13-КК. Компаниянын, тармактын, региондун, өлкөнүн бренд стратегиясын башкарууга жөндөмдүү;

14-КК. Продукцияны сатууну стимулдоо иш чараларын планын түзүүнүн методикасын билет;
15-КК. Микро-, макро- жана мезоэкономика деңгээлдериндеги башкаруу чечимдерин информациялык камсыздандыруунун методдорун жана технологияларын билет;

Илимий-изилдөөчүлүк жана долбоорлоо-конструктордук ишмердүүлүктө:
16-КК. Экономика жана маркетинг тармагындагы алдыңкы ата мекендик жана чет элдик тажрыйбаларды, илимий-техникалык маалыматты чогултуу, иштеп чыгуу, анализдөө, жалпылоо методун өздөштүргөн;

17-КК. Маркетингдик билимди жана тажрыйбаны талап кыла турган коммерциялык жана коммерциялык эмес, мамлекеттик жана эл аралык долбоорлорго катышууга жана аны реализациялоого жөндөмдүү;

Педагогикалык ишмердүүлүктө:   

18-КК. Билим берүү мекмелеринде окутууга жана маркетинг дисциплинасы боюнча окуу усулдук камсыздоону ишке ашырууга жөндөмдүү;

Социалдык ишмердүүлүктө:  

19-КК. Корпоративдик жана социалдык жоопкерчиликтин принциптерин билет;

20-КК. Белгилүү коомдук группалардын муктаждыктарын жана суроо-талаптарын канагаттандыруу максатында маркетингдик ишкердүүлүктү башкара алат;
Компетенциялардын тизмеси улуттук квалификациянын алкагынын, тармактык / тармактык квалификациянын жана кесиптик стандарттардын (бар болсо) негизинде аныкталат.
5.2. Магистрлерди даярдоодонун НББПны түзүмүнө талаптар.

Магистрлерди даярдоонун НББПнын түзүмү төмөнкүдөй блокторду камтыйт:

1-блок "Дисциплиналар ​​(модулдар)";

2-блок "Практика";

3-блок "Мамлекеттик жыйынтыктоочу аттестация".

Магистрлерди даярдоодогу 581000 Маркетинг багыты боюнча НББПнын түзүмү
	Магистрлерди даярдоодогу НББПны түзүмү
	Магистрлерди даярдоодогу НББПны жана анын блокторунун кредиттердеги көлөмү

	1-Блок 
	Дисциплиналар ​​(модулдар)
	60-90

	2-Блок 
	Практика
	20-40

	3-Блок 
	Жыйынтыктоочу мамлекеттик аттестация
	10-20

	Магистрлерди даярдоодогу ЖКББ НББПнын көлөмү
	120


ЖОЖ мамлекеттик билим берүү стандартынын талаптарына ылайык магистрлерди даярдоодогу НББПны иштеп чыгат жана улуттук квалификациянын алкактарына ылайык окутуунун натыйжаларына жетүүгө жопкерчилик тартат.

Дисциплиналардын (модулдардын) топтомун жана алардын магистрлерди даярдоодогу НББПнын ар бир блогуна тиешелүү эмгек сыйымдуулугуг жож  улуттук квалификациянын алкактарында каралган окутуунун натыйжаларынын жыйындысы түрүндө аны өздөштүрүүнүн талаптарын эске алуу менен ушул  блок үчүн белгиленген көлөмдө өалдынча аныктайт.

5.2.1."Практика" 2-блогу окуу практикасын (тааныштыруу, технологиялык, илимий-изилдөө иштери) жана өндүрүш практикасын (долбоордук, эксплуатациялык, педагогикалык, илимий-изилдөө иштери) камтыйт.

ЖОЖ бир же бир нече типтеги практиканы тандоого укуктуу, ошондой эле белгиленген кредиттин чегинде кошумча типтеги практиканы белгилей алат.  

5.2.2. "Мамлекеттик аттестация" 3-блогу мамлекеттик экзаменди тапшырууга даярдыкты жана тапшырууну, бүтүрүүчү квалификациялык ишти аткарууну жана аны жактоону (эгерде ЖОЖ бүтүрүүчү квалификациялык ишти жыйынтыктоочу мамлекеттик аттестациянын курамына киргизген болсо) камтыйт.

5.2.3. Магистрлерди даярдоодогу НББПнын алкагында милдеттүү жана элективдүү бөлүк болот. 

Магистрлерди даярдоодогу НББПнын милдеттүү бөлүгүнө жалпы илимий, универсалдуу социалдык-инсандык жана жалпы маданий жана кесиптик компетенциялардын калыптанышын камсыз кылуучу дисциплиналар жана практикалар кирет.

Мамлекеттик аттестациянын көлөмүн эсепке албаганда, милдеттүү бөлүктүн көлөмү бакалаврды даяардоодогу НББПнын жалпы көлөмүнөн 50 пайыздан ашпоого тийиш.

Магистрлерди даярдоодогу НББПнын элективдүү бөлүгүндө студенттер тиешелүү багыт боюнча дисциплиналарды тандай алышат, ошондой эле башка багыттагы магистрлерди даярдоодогу НББПнын дисциплиналарын тандоого жол берилет.

5.2.4. ЖОЖ ден-соолугунун мүмкүнчүлүгү чектелүү адамдарга (алардын арызы боюнча) ден соолугунун абалы боюнча окууга каршы көрсөтмөлөр каралган НББПдан тышкары, бакалаврды даярдоодогу НББП боюнча окууга мүмкүнчүлүк берүүгө тийиш, анда алардын психофизикалык өнүгүүсүнүн өзгөчөлүгүн, жекече мүмкүнчүлүктөрү эске алынат жана зарыл болгон учурда аталган адамдардын өнүгүүсүнүн бузулушун түзөөтуну жана социалдык көнүгүүсүн камсыз кылат. 

5.3. Магистрлерди даярдоонун НББПсын ишке ашыруунун шарттарына карата талаптар.
5.3.1. Окуу процессин кадрдык камсыз кылуу.
Магистрлерди даярдоонун НББПсын ишке ашыруу квалификациялуу педагогикалык  кадрлар менен камсыз кылынышы керек, мындан илимдин кандидаты же доктору окумуштуулук даражасы бар окутуучулар (анын ичинде кесиптик чөйрөдө иш тажрыйбасы барлар, ошондой эле PhD даражасынын ээлери) тарабынан берилген дисциплиналардын, лекциялардын үлүшү дисциплиналардын  жалпы санынан 60% түзүшү керек.  

5.3.2. Окуу процессин окуу- методикалык жана маалыматтык камсыз кылуу.

Магистрлерди даярдоонун негизги билим берүү программасын ишке ашырууда ар бир студент НББПдагы сабактардын (модулдардын) толук тизмеси боюнча түзүлгөн маалыматтар базасынан жана китепкана фонддорунан жеткиликтүү пайдалануу укугу менен камсыз болушу керек.
Тиешелүү тармактардагы (окутуунун профили боюнча).илимий изилдөөлөрдүн жана жаңылыктардын жыйынтыктарын жарыялаган электрондук ресурстарга жеткиликтүүлүк камсыз кылынууга тийиш.
5.3.3. Окуу процессин материалдык-техникалык жактан камсызд.

Магистрлерди даярдоо НББПсын ишке ашырып жаткан  ЖОЖдо окуу мерчеминде каралган лабораториялык, сабак боюнча жана сабактар аралык даярдоонун бардык түрлөрүнүн,  студенттердин  тажрыйбалык жана илимий-изилдөөчүлүк иштеринин өтүлүшүн камсыз кылуучу,  санитардык жана өрткө каршы эрежелерге жана ченемдерге шайкеш келген материалдык техникалык базасы же магистрлерди даярдоонун натыйжалуу илимий-тажрыйбалык даярдыгын камсыз кылуу үчүн база берүүчү ИИИ, ишканалар менен туруктуу байланышы болушу керек.
Магистр НББПсын ишке ашыруу үчүн минималдуу зарылчылыктар болуп эсептелген материалдык-техникалык камсыздуулуктун ичине атайын жабдылган кабинеттер жана  дарсканалар: компьютердик класстар, тил багытындагы (лингафондук) кабинеттер, мультимедиялык каражаттар менен окутууга ылайыкташылган аудиториялар жана методикалык бурчтар кирет.
Электрондук басылмаларды колдонууда жож ар бир студентке компьютердик класста окуган дисциплиналардын көлөмүнө ылайык “Интернет” уюлуна кошулуу мүмкүнчүлүгү мене иш ордун камсыздоого милдеттүү.

Жож лицензияланган программалык камсыздоонун керектүү комплекти менен камсыз болушу керек.

5.3.4   Бүтүрүүчүлөрдү даярдоонун сапатын баалоо.
Магистрдик НББПсын өздөштүрүүнүн сапатына баа берүү кезектеги текшерүү, студенттердин аралык аттестациясын жана бүтүрүүчүлөрдүн жыйынтыктоочу мамлекеттик аттестациясын камтышы керек.
5.3.4.1 Ар бир сабак боюнча кезектеги жана аралык билимин текшерүүнүн процедурасы жана так формасы ЖОЖ тарабынан өз алдынча иштелип чыгат жана студенттердин окуусунун биринчи айында  эле маалымат берилет.
5.3.4.2. Студенттерди аттестациялоо үчүн НББПсына ылайык талаптар боюнча алардын жеке жетишкендиктери боюнча (кезектеги тешерүү жана аралык аттестация) алган компетенциясынын деңгээлин билимин жана жөндөмдүүлүгүн баалоо үчүн типтүү тапшырмалар, текшерүү иштери, тесттер жана текшерүүнүн ыкмалары баалоо каражаттарынын фондун түзөт. Баалоо каражаттарынын фонду жож тарабынан иштелип чыгат жана бекитилет.

Баалоо каражаттарынын фонду магистратуранын ЖББПнын максаттарына, милдеттерине жана анын окуу планына ылайык болуп,  даярдоонун берилген багыты боюнча ЖКББ МББСнын  талаптарынын  толук жана адекваттуу чагылдырууга тийиш. Алар бүтүрүүчү алган жалпы маданий жана кесиптик компетенциялардын сапатына баа берүү үчүн иштелип чыгат.

Модулдарды, дисциплиналарды, практиканы изилдөөнүн сапатын контролдоо үчүн баалоо каражаттарын иштеп чыгууда, иштин түрлөрү боюнча студенттерде түзүлгөн компетенцияларынын сапатын, бүтүрүүчүлөрдүн кесиптик ишмердүүлүккө жалпы даярдыгынын даражасын аныктоого мүмкүндүк берчү билимдердин, көндүмдөрдүн жана жөндөмдөрдүн ортосундагы байланыштын бардык түрлөрү эске алынышы керек.

Баалоо каражаттарын иштеп чыгууда студенттердин чыгармачылык активдүүлүк жөндөмдүүлүгүнө, конкреттүү атайын билимдин жоктугуна жана профессионалдык жүрүм -турумдун жалпы кабыл алынган алгоритмдеринин жоктугуна байланыштуу жаңы көйгөйлөрдүн чечимдерин издөөгө даярдыгына баа берүүнү камсыздоо зарыл.

Студенттерге, иш берүүчүлөрдүн өкүлдөрүнө жалпысынан окуу процессинин мазмунун, уюштурулушун жана сапатын, ошондой эле айрым мугалимдердин ишин баалоо мүмкүнчүлүгүн берүү керек.

Жож магистрлердин компетенцияларын баалоо жана контролдоо системасын келечектеги кесиптик ишмердүүлүгүнүн шарттарына максималдуу жакындатуу үчүн шарттарды түзүшү керек. Бул максатта конкреттүү дисциплинанын окутуучуларынан тышкары, иш берүүчүлөр (кызыкдар ишканалардын, илимий-изилдөө институттарынын, фирмалардын өкүлдөрү), кошулган (атайын) дисциплиналарды окуган окутуучулар тышкы эксперт катары активдүү колдонулушу керек.

5.3.4.3. Жыйынтыктоочу мамлекеттик аттестация бүтүрүүчүнүн кесиптик даярдыгынын ЖКББП МББСнын талаптарына дал келүү деңгээлин аныктоого багытталат. “Мамлекеттик аттестация” мамлекеттик экзаменге даярдыкты жана аны тапшырууну, бүтүрүүчү квалификациялык ишин жазуу жана аны коргоону (эгерде жож жыйынтыктоочу мамлекеттик аттестацияга бүтүрүүчү квалификациялык ишти киргизсе) камтый. 

5.3.4.4. Бүтүрүүчү квалификациялык иштин мазмунуна, көлөмүнө жана структурасына талаптар жогорку окуу жайы тарабынан аныкталат.

5.3.4.5 Мамлекеттик экзамендин программасы жождор тарабынан өз алдынча иштелип чыгат.


Ушул жогорку кесиптик билим берүүнүн 581000 “Маркетинг” багыты боюнча Мамлекеттик билим берүү стандарты билим берүүнүн базалык жогорку окуу окуу жайы болгон Кыргыз Экономикалык Университетинин экономика жана башкаруу тармагындагы Окуу-усулдук бирикмеси тарабынан иштелип чыкты.
ОМБнин төрагасы,

М.Рыскулов атындагы 

КЭУнин окуу жана методикалык иштер

боюнча проректору                                                       Турсуналиева Динара Мухтаровна  

Түзүүчүлөр: 
1. Керимкулова Меримкуль Кадыровна – ОМБнин Маркетинг секциясынын жетекчиси, э.и.к., доцент, Ж.Баласагын атындагы Кыргыз улуттук университетинин Башкаруу жана бизнес факультетинин деканы;

2. Исмаилова Наргиза Ризвановна – э.и.к., доцент, Ж.Баласагын атындагы Кыргыз улуттук университетинин Маркетинг, коммерция жана логистика кафедрасынын башчысы;

3. Асанакунова Рахат Кемеловна - Ж.Баласагын атындагы Кыргыз улуттук университетинин Маркетинг, коммерция жана логистика кафедрасынын ага окутуучусу;

4. Кожогулова Венера Советовна - э.и.к., доцент, К.И. Скрябин атындагы Кыргыз улуттук агрардык университетинин Финансы жана кредит кафедрасынын доценти;  

5. Нукеева Медина Анарбековна - э.и.к., Кыргыз Республикасынын Президентинин алдындагы Мамлекеттик башкаруу академиясынын Менеджмент кафедрасынын доценти;
6. Таалайбек уулу Тариэль
 - э.и.к., доцент, ОшМУнин Ишкананын экономикасы жана бизнести башкаруу кафедрасынын башчысы; 

7. Арымбаев Алтынбек Джурсунбекович - К.Тыныстанов атындагы ЫМУнин Бухгалтердик эсеп, анализ жана аудит кафедрасынын окутуучусу; 

8. Максутов Бекзат Зайнидинович, "Имарат Курулуш" компаниясынын маркетологу;
9. Сабитакунова Жамила Сабитакуновна - Кыргыз Республикасындагы Жеткирүүчүлөр (өндүрүүчүлөр жана дистрибьюторлор) Ассоциациясынын Кеңешинин мүчөсү, "Чебурашка" жана "Натуро" товардык маркасындагы жеке ишкананын генералдык директору;
10. Абдымомунова Сайнагуль Рыскелдиевна, Кыргыз Республикасынын Финансы министрлигинин Окуу борборунун окутуучусу.

